
   Шăнса тарланă ту çамки.

Пас чĕнтĕр карнă — чĕр илем!

Çак капăр сăнлăх хăçанхи? —

Ачалăха аса илен.

Курнать пăр витĕр кӳкĕрчен.

Асту, хĕвелĕн — виç хăлха!

Лăс чăрăш пек йĕр ӳкерсе,

Çӳл ту çине эс улăхан.

Вĕçме хушатăн йĕлтĕре,

Хăвна эс кайăк пек шутлан!

(Кайран та эсĕ ĕмĕр

Çунатлă çул çине тытан.)

Туссем чĕнеççĕ ал сулса.

Пулман эс пысăк кунашкал!

...Хĕл кунĕ, хĕрача пулса,

Туртса пырать ав çунашка.

  